
- Lappi buohccedikšunbiire koronaepidemiija vearránanmuddui – ođđa ráddjehusat ja 

ávžžuhusat geavahussii Anára gielddas 

 

Lappi buohccedikšunbiire sirdása koronaepidemiija vearránanmuddui 

 

Buohccedikšunbiirres leat máŋggat njoammungollosat, maid álgguid eai leat bastán čielggadit. Maiddái 

virusvariánta lea fuopmášuvvon buohccedikšunbiirre viidodagas. Ođđa ráddjehusat ja ávžžuhusat váldojit 

atnui Anára gielddas. Lappi buohccedikšunbiirre viidodagas badjel 20 heakka dilálašvuođat leat Lappi 

guovlohálddahusvirgebáikki mearrádusain gildojuvvon 22.2.-21.3.2021 (liŋka AVI:a dieđáhussii) 

 

Anára gielddas dilli lea vel viehka ráfálaš 

 

Anára gielddaolbmuin lea raporterejuvvon okta koronavirusnjoammuma maŋimuš vahku áigge ja 

vejolaččat dávdaluvvan olbmot leat kártejuvvon. Anára gielda ávžžuha gáiddusbarggu buohkaide, 

geaidda dat lea vejolaš. Lassin ávžžuhuvvo, ahte vuoigŋansuodji geavahuvvo buot bargosajiin ja buot 

almmolaš báikkiin. Vuoigŋansuoji geavaheapmi ávžžuhuvvo maiddái badjedási ja logahaga oahppiide. 

Čuvgehusdoaibma addá dárkilut rávvagiid skuvlamánáid vuoigŋansuoji geavaheami birra. 

 

Ávžžuhusat badjel 16-jahkásaččaid joavkoastoáiggedoaimmaid ráddjema várás áigái 22.2.-14.3. 

 

Ávžžuhuvvo, ahte joavkoastoáiggedoaimmat gaskkalduhttojit badjel 16-jahkásaččaid oasil čuovvovaš 

golmma vahku áigái. Anára gieldda rávesolbmuidskuvlla joavkodoaibma (ii guoskka gáiddusoahpahusa) 

gaskkalduhtto áigái 22.2-14.3. Anára gielda nannosit ávžžuha, ahte Anára gieldda rájáid badjel doaibmi 

gilvo- dahje speallandoaibma ii ollašuhtto maiddái nuorat mánáid oasil 20.2. rájes. 

 

Koronatestii vuollegaš šielmmáin  

 

Avvila dearvvasvuođaguovddáš ávžžuha, ahte koronavirustestii mannojuvvo oalle vuollegaš šielmmáin. 

Teasttaide beassá álkit. Teasta lea nuvttá ja boađus gárvána diimmu siste.  Várre áiggi 

koronačájánasváldimii Avvila dearvvasvuođaguovddáža áiggivárrennummiris, tel. 040 188 7400 árggaid 

dmu 8.15 - 10 ja dmu 13-14. Fáhkkatlaš ja hohpolaš buohcanáššiin sáhtát riŋget gohcci buohccedivššára 

nummirii birra jándora 24/7. Tel. 040 - 770 9187 

 

Anára gielda čuovvu aktiivvalaččat dili ja dárkkálmahttá rávvagiid dárbbu mielde. 

 Lassidieđut: 

Outi Liisanantti 

jođiheaddji doavttir 

Ilkka Korhonen  

čuvgehushoavda 

Toni K. Laine 

gielddahoavda 

